
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৮
কথা




বােল ধরেছে আম্র বনে বনে,

ভ্রমরগুলো কে কার কথা শােনে,

গুনগুনিয়ে আপন মনে মনে

 ঘুরে ঘুরে বেড়ায় এলােমেলো।

কেতুন পুরে দলে দলে আজি

 পাঠান সেনা হেরি খেলতে এল।



কেতুনপুরে রাজার উপবনে

 তখন সবে ঝিকিমিকি বেলা।

পাঠানেরা দাঁড়ায় বনে আসি,

মূলতানেতে তান ধরেছে বাঁশি,

এল তখন একশো রাণীর দাসী

 রাজপুতানী করতে হােরি-খেলা।

রবি তখন রক্তরাগে রাঙা,

 সবে তখন ঝিকিমিকি বেলা।



পায়ে পায়ে ঘাগরা উঠে দুলে

 ওড়না ওড়ে দক্ষিণে বাতাসে।

ডাহিন্ হাতে বহে ফাগের থারি,

নীবিবন্ধে ঝুলিছে পিচকারী,

বামহস্তে গুলাব, ভরা ঝারী।

 সারি সারি রাজপুতানী আসে।

পায়ে পায়ে ঘাগরা উঠে দুলে,

 ওড়না ওড়ে দক্ষিণে বাতাসে।

		 এই পাতা শেষ সম্পাদিত হয়েছে ০৭:১০টার সময়, ৬ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

